
Erbâb-ı lutf u himmet o da bir zamân imiş
Biz görmedik inâyet o da bir zamân imiş

Yâr-i kadîmin etmez imiş dostân vefâ
Yârânda mürüvvet o da bir zamân imiş

Şimdi münâfıkânedir ülfet zamânede
Ahbâb ile muhabbet o da bir zamân imiş

Hâhiş ne bizde kaldı ne yâr u ne yârânda
Cünbüş muhabbet ülfet o da bir zamân imiş

Ne zevkler eyledik şeb-i halvâda yâr ile
Ağz ağza tatlı sohbet o da bir zamân imiş

Kim şimdi nazm u nesre eder Vâsıf i’tibâr
İnşâ vü şi’re rağbet o da bir zamân imiş


